
ՏԵՂԵԿԱՆՔ
2020 թվականի պետական բյուջեի նախագծում առաջարկվող փոփոխությունների վերաբերյալ

2020թ պետական բյուջեի նախագիծը ԱԺ ներկայացնելուց հետո նախագծի եկամուտներում, ծախսերում և դեֆիցիտում առաջացել է փոփոխություններ կատարելու անհրաժեշտություն, մասնավորապես՝ փոխարժեքը նոյեմբերի 1-ի կուրսով վերահաշվարկելու, ի հայտ եկած նոր իրողությունները նախագծում արտացոլելու, լրացուցիչ ֆինանսական միջոցներ հատկացնելու կամ նվազեցնելու, ինչպես նաև դեֆիցիտի մակարդակը ՀՆԱ-ի մեջ 2,2-2.3 տոկոս պահպանելու վերաբերյալ:
1. Ընդհանուր առմամբ եկամուտների գծով զուտ նվազեցումները կազմում են  2,908, մլն դրամ, որը հիմնականում պայմանավորված է ջրային համակարգերի վարձակալության վճարների նվազեցմամբ (3,738,9 մլն դրամ), ենթավարկի գծով տոկոսագումարների նվազեցմամբ (508.1 մլն դրամ): Եկամուտների գծով ավելացումները հիմնականում պայմանավորված են փոխարժեքի նոյեմբերի 1-ի կուրսի վերահաշվարկներով (387.0 մլն դրամը, որից 384.5 մլն դրամը դրամաշնորհների գծով), նոր դրամաշնորհային ծրագրի ներառման հանգամանքով (822.6 մլն դրամ), մուտքի վիզաների տրամադրման պահանջի ավելացմամբ պայմանավորված պետական տուրքի գծով եկամուտների ավելացմամբ (123.0 մլն դրամ):
2. Ծախսերի գծով հաշվառվել է լրացուցիչ 35,283,5 մլն դրամ նախատեսելու առաջարկ, որից 
· Փոխարժեքի գծով վերահաշվարկների արդյունքում առկա միջոցառումների գծով (վարկային և դրամաշնորհային ծրագրեր, ՀՀ դիվանագիտական ծառայությունների և ներկայացուցչությունների պահպանում, անդամակցության վճարներ և այլ) ավելացումները կազմում են 1,383,6 մլն դրամ.
· Նվազագույն աշխատավարձի բարձրացմամբ պայմանավորված լրացուցիչ ֆինանսական պահանջը գնահատվել է 9.764.3 մլն դրամ.
· Սուբվենցիոն ծրագրերի համար՝ 10.000.0 մլն դրամ.
· Գլոբալ հիմնադրամին անդամակցության համար՝ 2,382,3 մլն դրամ:
· ԲԳԿ-ների կողմից լրացուցիչ ներկայացված առաջարկություններ, 14,135.6 մլն դրամ (ցանկը կցվում է).
3. Վերը նշված փոփոխությունների արդյունքում դեֆիցիտը կազմում է 218,649.8 մլն դրամ, ՀՆԱ-ի 3.1%-ը: Դեֆիցիտ/ՀՆԱ ցուցանիշը 2.2-2.3% մակարդակում նպատակադրելու դեպքում դեֆիցիտը չպետք է գերազանցի համապատասխանաբար 157.6-163..2 մլրդ դրամը:
մլն դրամ
	 
	2020թ ԱԺ նախագիծ
	Ավելացումներ
	Ընդամենը ավելացում-ներով
	2020թ նախագծի վերջնական տարբերակ

	 ՀՆԱ 
	7,095,059.3
	
	
	

	  ԸՆԴԱՄԵՆԸ ԵԿԱՄՈՒՏՆԵՐ 
	1,697,618.5
	(2,908.7)
	1,694,709.9
	1,694,709.9

	 ԸՆԴԱՄԵՆԸ ԾԱԽՍԵՐ
	1,880,186.4
	35,283.5
	1,915,469.9
	1,854,688.1

	 ԴԵՖԻՑԻՏ 
	182,567.9
	38,192.2
	220,760.0
	159,978.3

	 Դեֆիցիտ/ՀՆԱ 
	2.6
	-
	3.1
	2.3



	Նշված նվազեցումները դիտարկվել է կապիտալ ծախսերի նվազեցումների ենթատեքստում, այդ թվում նկատի ունենալով ինչպես ներքին աղբյուրների հաշվին իրականացվող կապիտալ ծախսերի, այնպես էլ վարկային ծրագրերի շրջանակներում ծախսերի գծով նվազեցումները: 
Որպես նշված ֆինանսական ճեղքվածքի ծածկման աղբյուր առկա է 60.7 մլրդ դրամ, որից.
ա) ՀՀ ՏԿԵ նախարարության կողմից բյուջեի արտաքին աղբյուրների գծով վարկային ծրագրերի մասով ներկայացվել է շուրջ 33.5 մլրդ դրամ նվազեցման առաջարկություն:
բ) Ներքին աղբյուրների հաշվին նախատեսվող կապիտալ ծախսերի մասով առանձնացված շուրջ 27,2 մլրդ դրամ միջոցառումներ, դրանք առանձին հավելվածով ներառվել են բյուջեի հավելվածում: 
Դրանք դիտարկվում են որպես առաջնահերթություն և Հայաստանի Հանրապետության 2020 թվականի պետական բյուջեում լրացուցիչ ֆինանսական միջոցների առկայության պայմաններում (Հայաստանի Հանրապետության տնտեսական զարգացման բարենպաստ միջավայրի և այլ գործոններով պայմանավորված), ինչպես նաև Հայաստանի Հանրապետության 2020 թվականի պետական բյուջեով նախատեսված ծախսերի կրճատման, ծախսային ուղղությունների գծով հնարավոր գերակայությունների/առաջնահերթությունների փոփոխման արդյունքում վերաբաշխումների (փոխատեղումների), խնայողությունների առկայության, Հայաստանի Հանրապետության օրենսդրությամբ սահմանված կարգով Հայաստանի Հանրապետության 2020 թվականի պետական բյուջեի դեֆիցիտի սահմանաչափի ավելացման պարագայում վերջիններիս ֆինանսավորումը պետք է իրականացվի առաջնահերթ կարգով՝ հիմք ընդունելով համապատասխան նախագծանախահաշվային փաստաթղթերի հիման վրա այդ աշխատանքների արժեքների ճշգրտումները։
Նշված փոփոխությունների արդյունքում Բյուջեի դեֆիցիտը կազմում է 159.978.3 մլն դրամ, ՀՆԱ-ի 2.3 տոկոսը:
[bookmark: _GoBack]ՀՀ ԱԺ պատգամավորների կողմից բարձրացված 2020 թվականի բյուջեի նախագծում լրացուցիչ ծախսեր նախատեսելու վերաբերյալ հարցերի կապակցությամբ հարկ է նկատի ունենալ, որ ծրագրային բյուջետավորման գաղափարախոսության հիմքում ընկած է ծրագրային առաջնահերթությունների սկզբունքը, և ծախսային միջոցառումների ավելացումների վերաբերյալ առանձին առաջարկությունների դիտարկման փոխարեն անհրաժեշտ է դրանք դիտարկել սահմանված ծրագրային առաջնահերթությունների ենթատեքստում:
Բյուջեի նախագծի վերջնականացման արդյունքում խմբագրված տարբերակը կներկայացվի ՀՀ կառավարություն ՀՀ Ազգային Ժողով ներկայացնելու համար: 
